
«ՖԻՆԱՆՍԱԿԱՆ ԵՐԱՇԽԻՔԻ ԲՈՎԱՆԴԱԿՈՒԹՅՈՒՆԸ ԵՎ ԴՐԱՆ ՆԵՐԿԱՅԱՑՎՈՂ ՉԱՓՈՐՈՇԻՉՆԵՐԸ, ԴՐԱՆՑ ՆԵՐԿԱՅԱՑՎՈՂ ՈՐԱ​ԿԱԿԱՆ ՉԱՓԱՆԻՇՆԵՐԻ ԳՆԱՀԱՏՄԱՆ, ԻՆՉՊԵՍ ՆԱԵՎ ՖԻՆԱՆ​ՍԱԿԱՆ ԵՐԱՇԽԻՔԻ ՀԱՇՎԱՐԿՄԱՆ ԿԱՐԳԸ ՍԱՀՄԱՆԵԼՈՒ ՄԱ​ՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	1.
	ՀՀ կենտրոնական բանկ
	Նախագծի 2-րդ հոդվածի համաձայն ֆինանսական երաշխիքը լիազոր մարմնին է տրամադրվում Նախագծով սահմանված ձևին համապատասխան: Կարծում ենք, որ նման տեղեկանք սահմանելու և ներկայացնելու անհրաժեշտությունը բացակայում է այն հիմնա​վորմամբ, որ երաշխիքը տրամադրվում է երաշխիքի պայմանագրի հիման վրա և պայմանագրի պատճենը ներկա​յացնելու պահանջն արդեն իսկ բավարար հիմք է երաշխիքի առկայությունը հիմնավորելու համար: 

Նախագծի 3-րդ հոդվածը հիմնականում կրկնում է Ընդերքի մասին Հայաստանի Հանրապետության օրենսգրքի (այսուհետ՝ Օրենսգիրք) 60.4-րդ հոդվածի պահանջները: Հետևաբար, կարծում ենք, որ որոշման նախագծում կարիք չկա սահմանել այնպիսի չափանիշներ, որոնք արդեն իսկ սահմանված են օրենսգրքով: 

Նախագծի 7-րդ հոդվածը կարգավորում է երաշխիքի գումարի հաշվարկի և չափի փոփոխության կարգը, սակայն չի կարգավորում այդ փոփոխության մասին լիազոր մարմնին ծանուցելու կարգն ու ժամկետները: 

Ի լրումն վերոգրյալին, առաջարկում ենք նաև առաջիկայում Օրենսգրքի փոփոխություններ նախաձեռնելու դեպքում լրացուցիչ քննարկել ընդերքօգտագործողի կողմից ֆինանսական նոր երաշխիք կամ ֆինանսական երաշխիքի ժամկետի երկարաձգման վերաբերյալ պատշաճ վավերացված փաստաթուղթ չներկայացնելու դեպքում ֆինանսական երաշխիք տրամադրած իրավաբանական անձի կողմից երաշխիքով նախատեսված ամբողջ գումարը վճարելու պարտականության վերաբերյալ սահմանված դրույթի նպատակահարմարությունը:  
Միևնույն ժամանակ, հաշվի առնելով այն հանգամանքը, որ կարգով սահմանվող կարգավորումները կարող են ազդեցություն ունենալ երաշխիք տրամադրող ֆինանսական կազմակերպությունների վրա՝ Հայաստանի Հանրապետության կենտրոնական բանկը նպատակահարմար է համարում նախագիծը ներկայացնել ֆինանսական կազմակերպություններին՝ կարծիքի: Նախագծի վերաբերյալ ֆինանսական կազմակերպություններից ստացված կարծիքները Հայաստանի Հանրապետության կենտրոնական բանկը կտրամադրի լրացուցիչ: 


	Ընդունվել է

Ընդունվել է

Ընդունվել է ի գիտություն

Ընդունվել է ի գիտություն


	Նախագծի հավելվածից հանվել է 2-րդ կետը: 

Նախագծի հավելվածի լրամշակված տարբերակի 2-րդ կետի 1-ին ենթակետը խմբագրվել է, իսկ 5-րդ ենթակետից հանվել է «երաշխիքը տրվում է առնվելա​գույնը 5 տարի ժամկետով  և» բառերը և 6-րդ կետը:
Հաշվի առնելով նախորդ առաջարկությունը որոշման նախագծի  հավելվածից հանվել է 4-րդ և 7-րդ կետերը: 

	2.
	ՀՀ բնապահպանության նախարարություն
	Հավելվածի 7-րդ կետի վերաբերյալ գաղափարային առումով առարկություններ չունեմ, սակայն որակական գնահատական տալու համար անհրաժեշտ է մեթոդիկա կամ կարգ: Առաջարկում եմ նշվի նաև որ ՀՀ կառավարությունը պետք է սահմանի նաև տվյալ կարգը:
	Ընդունվել է
	Որոշման նախագծի հավելվածի լրամշակված տարբերակի 4-րդ կետը խմբագրվել է:

	3.
	ՀՀ կառավարության իրավաբանական վարչություն
	Նախագծի հավելվածի 2-րդ կետի 1-ին ենթակետը անհրաժեշտ է համապատասխանեցնել ՀՀ քաղաքացիական օրենսգրքի 383-րդ հոդվածին, քանզի վերջինիս համաձայն Երաշխիք տված անձը գրավոր պարտավորություն է ստանձնում պրինցիպալի պարտատիրոջ (բենեֆիցիարի), այլ ոչ պրիցիպալի (դիմումատուի) հանդեպ: 
Նախագծի հավելվածի 3-րդ կետը անհարկի կրկնում է Հայաստանի Հանրապետության ընդերքի մասին օրենսգրքի (այսուհետ` Օրենսգիրք) 60.4 հոդվածի 7-րդ մասի դրույթները: 
Նախագծի հավելվածի 6-րդ կետում անհասկանալի է <<(պլաններով նախատեսված միջոցառումների և (կամ) միջոցառումների իրականացման համար անհրաժեշտ ֆինանսական միջոցների՝ հաշվի առնելով փոխարժեքի էական փոփոխության դեպքը և այն հանգամանքների առաջացումը, որոնք կարող են հանգեցնել ֆինանսական երաշխիքի չափի էական ավելացման անհրաժեշտության) >> բառակապակցության ներառումը, հաշվի առնելով այն հանգամանքը, որ Օրենսգրքի համապատասխան դրույթ պարունակող 60.4 հոդվածի 4-րդ մասում նման դրույթ սահմանված չէ: 
Նախագծի հավելվածի 7-րդ կետում հստակեցման կարիք ունի որակական գնահատական տալու վերաբերյալ դրույթը, քանի որ անհասկանալի դրա իրականացման չափանիշները և կարգը: 
Բացի այդ վերոգրյալ դրույթը չի քննարկվել ՀՀ բնապահպանության նախարարության հետ:
	Ընդունվել է

Ընդունվել է

Ընդունվել է

Ընդունվել է

Ընդունվել է
	Որոշման նախագծի հավելվածի լրամշակված տարբերակի 2-րդ կետը 1-ին ենթակետը խմբագրվել է: 
Որոշման նախագծի հավելվածի 3-րդ կետը հանվել է:

Որոշման նախագծի հավելվածի 6-րդ կետը հանվել է:

ՀՀ բնապահպանության նախարարության առաջար​կության հիման վրա որոշման նախագծի հավելվածի լրամշակ​ված տարբերակի 4-րդ կետը խմբագրվել է: 
Որոշման նախագիծը աշխա​տանքային կարգով քննարկվել է  ՀՀ բնապահ​պանության նախա​րարության հետ, որի կողմից ներկայացված դիտողությունը ընդունվել է (տես կետ 3 )


